
“Yaşıl” keçidin taleyini yetərli maliyyə dəstəyi həll edəcək
M isirli ekspert, Mərkəzi Asiya və Qafqaz üzrə tədqiqatçı Əhməd 

Abdah Tarabeyk  Azərbaycan mediasına müsahibəsində   bildi-
rib ki, &OP29-un Azərbaycanda keçirilməsi ölkəmizin  “yaşıl”  

enerjiyə keçidində, eləcə də bərpaolunan enerjinin inkişafında    mühüm 
rol oynayacaq və “yaşıl” enerjiyə qlobal keçidlə bağlı mühüm qərarlar 
qəbul ediləcək. Bütün bunlarla yanaşı, Azərbaycan gələcəkdə respublika-
mızın iqtisadi inkişafına dəstək olacaq “yaşıl” enerjinin Avropaya ixracı 
ilə bağlı layihənin həyata keçirilməsi üçün əhəmiyyətli tərəfdaşlar cəlb edə 
biləcək. 

Misirli ekspert daha sonra qeyd edib 
ki, katibliyi Almaniyanın Bonn şəhərində 
yerləşən BMT-nin İqlim Dəyişikliyi üzrə 
Çərçivə Konvensiyasının TərəÀər Konf-
ransı 1995-ci ildə Berlində ilk sessiyasını 
keçirib və həmin vaxtdan indiyədək iqlim 
dəyişikliyinin qarşısının alınması və onun 
zərərli təsirlərinin aradan qaldırılması 
üçün dünya ölkələrinin səylərini  birləş-
dirib. 

Onun sözlərinə görə, əlverişli coğ-
rafi mövqeyi və böyük iqlim fəallığı ilə 
fərqlənən Azərbaycan qlobal iqlim kon-
fransının səmərəliliyini gücləndirəcək. 
Dünya ölkələri yeni maliyyələşdirmə 
məqsədinə çatmaqda çətinliklərlə üzləş-
diyi bir vaxtda Azərbaycan nail olacağına 
ümid etdiyi konkret planlar da, şübhəsiz 
ki, gerçəkləşdiriləcək: “Bu, iqlim dəyi-
şikliyinə uyğunlaşmaq üçün daha çox in-
vestisiya tələblərinin artması fonunda baş 
verəcək. Qarşıdan gələn sammitin əsas 
məqsədi yoxsul ölkələrə iqlim dəyişikliyi 
ilə mübarizədə kömək etmək üçün zəngin 
ölkələr tərəfindən ödənilən yeni illik ma-
liyyə hədəfi üzrə razılıq olacaq”.  

Mərkəzi Asiya və Qafqaz üzrə tə-
dqiqatçının bu əminliyi təsadüfi sayılmır. 
Çünki hazırda beynəlxalq aləm təbiət ha-
disələrindən ciddi narahatlıq keçirir. Məhz 
elə buna görə də dünya ölkələrində iqlim 
dəyişikliyinə qarşı genişmiqyaslı müba-

rizə tədbirləri  gerçəkləşdirilir, qlobal tem-
peraturun 2100-cü ilə qədər 2�C altında 
saxlanılması insanlığın gələcəyinin əsas 
şərti kimi dəyərləndirirlir. Paris iqlim sa-
zişi ilə razılaşdırılan həmin hədəfi bu gün 
dünya ölkələri diqqət mərkəzində saxlayır. 
Bu məqsədi reallaşdırmaq üçün qlobal sə-
viyyədə fəaliyyətlər intensivləşdirilir, hö-
kumətlər, korporasiyalar, qeyri-hökumət 
təşkilatları, eləcə də fərdi vətəndaşlar sə-
viyyəsində  həmin proses dəstəklənir. 

Qeyd edək ki, iqlim dəyişikliyinə qarşı 
səmərəli  və davamlı mübarizədə ilkin şərt 
maliyyələşdirmə probleminin həlli ilə bağ-
lıdır. Dünyanın nüfuzlu şəxslərinin fikirlə-
rində də  iqlimlə əlaqədar  bütün səylərin 
dəstəklənməsində maliyyənin mühüm rol 
oynadığını vurğulnyır,   qlobal maliyyə 
institutlarına məqsəd və fəaliyyətlərində 
daha da irəliləmək barədə çağırışlar  səs-
ləndirilir.  

COP29-un prezidenti, Azərbaycanın 
ekologiya və təbii sərvətlər naziri Muxtar 
Babayev mediaya müsahibəsində bildirib 
ki, ölkəmiz iqlim konfransına evsahibli-
yi etməyə hazırlaşdığı ilk günlərdən iqlim 
dəyişikliyinə qarşı mübarizədə maliyyələş-
dirmə məsələsini diqqətdə saxlamaqla bəra-
bər, bərpaolunan enerji mənbələrinin payını 
artırmağı, eləcə də bu sahəyə özəl investi-
siyalar vasitəsilə “yaşıl” enerji potensialını 
açmağı öhdəsinə götürüb. Respublikamız, 

eyni zamanda, 2030-cu ilə qədər sosial-iqti-
sadi inkişafa dair 5 milli prioritetindən biri-
ni  “Təmiz ətraf mühit və yaşıl artım ölkəsi” 
kimi müəyyənləşdirib və bu istiqamətdə 
beynəlxalq tərəfdaşlarla əməkdaşlığa dair 
imzalanan sənədlərdə ətraf mühit və iqlim 
məsələlərinə xüsusi yer verib.

“Qlobal maliyyə institutları bizim ya-
şamaq üçün əlverişli planet və yoxsulluq-
dan azad bir dünya yaratmaq niyyətimizlə 
bağlı artıq müsbət mesajlar veriblər və on-
lar iqlimlə bağlı öhdəliklərini konkret fəa-
liyyətlərlə gücləndirirlər”,– deyə COP29-
un prezidenti xatırladıb. Nazir daha sonra 
iqlim maliyyəsinin daha geniş miqyasda 
əlçatanlığı üçün    genişmiqyaslı tədbirlə-
rin görülməsinin, keçmiş vədlərin yerinə 
vurğulayıb. 

Qeyd edək ki, Azərbaycanın COP29-
da sədrliyi ən mühüm mövzuya – iqlimin 
maliyyələşdirilməsinə həsr olunub. İtki və 

Zərərlərin gdənilməsi Beynəlxalq Fon-
dunda sənaye güclərinin inkişaf etməkdə 
olan ölkələrə yardım göstərməsinə imkan 
yaratmaq üçün kompensasiya mexanizmi 
hazırlanıb. Bununla belə, həmin fond in-
diyədək cəmi 429 milyon ABù dolları top-
layıb ki, bu da məyyənləşdirilən ölkələrə 
dəymiş zərərdən xeyli az olub. Buna görə 
də iqlim maliyyəsinin ədalətli bölüşdürül-
məsi ilə əlaqədar bütün ümidlər Bakıda ke-
çiriləcək COP29-a yönəlib.  

Bu günlərdə Seulda keçirilən konfrans-
da da İtki və Zərərlərin gdənilməsi Bey-
nəlxalq Fondunun fəaliyyətinə toxunulub. 
Birləşmiş Ərəb Əmirliklərinin (BƏƏ) İq-
lim Dəyişikliyi və Ətraf Mühit Nazirliyi-
nin nümayəndəsi Alanud əl-Həcər Bakıda 
keçiriləcək COP29-da iqlim dəyişikliyi ilə 
mübarizənin maliyyələşdirilməsi üçün ay-
dın və ölçülə bilən hədəfin müəyyənləşdi-
riləcəyinə  ümid etdiyini bildirib. 

Əl-Həcər, eyni zamanda, İtkilər və 
Zərər Fondunun təsdiqlənməsi ilə bağlı 
COP29 sədrliyinə müraciət etdiyini vur-
ğulayaraq deyib: “İtkilər və zərərlərin ma-
liyyələşdirilməsi üçün 792 milyon ABù 
dolları məbləğində vəsaitin ayrılması elan 
edilib ki, bunun da 100 milyon ABù dolları 
BƏƏ-nin payına düşür. Buna görə də mən 
deyə bilərəm ki, ölkəm tədbirlər görür. Biz 
təkcə danışmırıq, həm də konkret addımlar 
atırıq”.

COP29-un baş danışıqçısı Yalçın Rə-
fiyevin sözlərinə əsasən, İqlim Maliyyəsi 
Fondu 1 milyard ABù dolları həcmində 
kapitallaşdırmaq məqsədi daşıyan ilkin 
fandreyzinq mərhələsi başa çatdıqdan və 
10 iştirakçı ölkə səhmdar kimi öhdəlik 
götürdükdən sonra fəaliyyətə başlayacaq. 
Fond istiləşməni 1,5°C-yə qədər saxlamaq 
üçün gələcək nəsil milli səviyyədə müəy-
yənləşdirilən töhfələrin tələblərinə cavab 
verməklə dəstəyə ehtiyacı duyulan inkişaf 
etməkdə olan ölkələrdə iqlim layihələrini 
hədəf alacaq.

Yeri gəlmişkən, bu inkişaf etməkdə 
olan ölkələrdə iqlim dəyişikliyinin yaratdı-
ğı fəsadlara qarşı daha çox həssaslıq nəzərə 
çarpır. Bu məqsədlə 2009-cu ildə Dani-
markada reallaşan COP15-də inkişaf etmiş 
ölkələr 2020-ci ilə qədər inkişaf etməkdə 
olan ölkələrdə iqlim dəyişmələri ilə bağ-
lı problemlərin həlli məqsədilə hər il 100 
milyard dollar məbləğində vəsait səfərbər 
etməyi öhdələrinə götürmüşdülər. Hazırda 
isə qlobal olaraq, təxminən, 73 ictimai və 
ya qismən ictimai iqlim fondu mövcuddur. 
Bu gün onların fəaliyyəti e൵ektiv şəkildə 
əlaqələndirilmir. 

Çərçivə Konvensiyasının çətiri altında 
olan vəsaitlər kifayət qədər kapitallaşdırıl-
mayıb. Bu fondların 2020-ci ildə müxtəlif 
layihə və proqramlara, ümumilikdə, 3-4 
milyard dollar ödədiyi bildirilib. 

3 ildə ölkəmizdə 2,5 milyon 
 ton karbon tullantısı azalacaq

E nergetika Nazirliyindən aldığımız məlumata əsasən, növbəti 3 il 
ərzində istismara veriləcək stansiyalardan 5,3 milyard kilovat-saat 
elektrik enerjisinin istehsalı nəticəsində 1,2 milyard kubmetr qazın 

sərbəstləşməsi və 2,5 milyon tona qədər emissiyaların azalması gözlənilir. 
Bu müddətdə, təxminən, 2,8 milyard dollar həcmində xarici və yerli 
investisiya hesabına 2 qiqavat civarında sənaye miqyaslı 8 günəş±külək 
elektrik stansiyasının inşası və şəbəkəyə qoşulması da ölkəmizin “yaşıl” 
enerji istehsalında davamlı uğular əldə edəcəyini deməyə əsas verir. 

Məlumatda bildirilir ki, 2024-cü ilin 
iyun ayında Birləşmiş Ərəb Əmirliklərinin 
“Masdar” şirkəti ilə, təxminən, 1 milyard 
dollar məbləğində investisiya dəyərinə 
və 1000 meqavat ümumi gücə malik üç 
stansiyanın – Neftçalanın Bankə qəsəbə-
sində 315 meqavatlıq, Biləsuvarda 445 
meqavatlıq  günəş və Abşeron–Qaradağ 
rayonları ərazisində 240 meqavatlıq külək 
elektrik stansiyalarının təməli qoyulub. 
Eyni zamanda, “AC:A PoZer” şirkəti ilə 
200 meqavatlıq Batareya Enerji Saxlanc 
Sistemi  və 200 meqavatlıq quruda külək 
enerjisi layihələri üzrə Çərçivə Müqaviləsi 
imzalanıb. Asiya İnkişaf Bankının dəstəyi 
ilə həyata keçirilən “hzən günəş panelləri 
sisteminin inkişafına dair bilik mübadiləsi 
və texniki yardım” layihəsi çərçivəsində 
isə Böyükşor gölü üzərində ümumi gücü 
100 kilovat  və illik 160 min kilovat-saat 
olan elektrik enerjisi istehsalı imkanına 
malik ilk üzən günəş elektrik stansiyası is-
tifadəyə verilib.

Respublikada bərpaolunan enerji mən-
bələrinin  ilk hərrac prosesinə də start ve-
rilib. Belə ki, 100 meqavatlıq “Qobustan” 
və 240 meqavatlıq “ùəfəq” günəş elektrik 
stansiyaları layihəsi üzrə hərracın nəticə-
sinin iqlim konfransı çərçivəsində elan 
ediləcəyi nəzərdə tutulub.   

Yeri gəlmişkən, Dövlət Neft ùirkətinin 
vitse-prezidenti Əfqan İsayev “9ergi siste-
mi yeni inkişaf dövründə: davamlı iqtisa-
diyyat üçün strateji hədəÀər” adlı forumda 
“ùəfəq”  stansiyasının 2025-ci ilin sonuna-

dək tikiləcəyini bildirib.  Onun sözlərinə 
görə, infrastrukturun layihəsinin Dövlət,  
Azərbaycan İnvestisiya şirkətləri və BP ilə 
birlikdə gerçəkləşdiriləcəyi planlaşdırılıb. 

9itse-prezident onu da qeyd edib ki, 
“ùəfəq” stansiyası Səngəçal terminalının 
enerji təminatını reallaşdırıcaq və nəticə-
də ildə 260–330 min ton həcmində karbon 
dioksid  ekvivalentində emissiyanın azal-
dılmasına imkan yaranacaq. Xatırladaq ki, 
ötün ilin sentyabrında Dövlət Neft, Azər-
baycan İnvestisiya şirkətləri və BP arasın-
da Qoşulma Sazişi imzalanıb. 

Gələn il istismara veriləcək 240 meqa-
vatlıq  “Xızı-Abşeron”  Külək Elektrik 
Stansiyasının inşası ilə bağlı da davamlı 
işlər görülür. Abşeron rayonunun Pirəkəş-
kül və Xızı rayonunun Sitalçay kəndlərin-
də quraşdırılacaq 40 ədəd külək turbininin 
komponentləri artıq əraziyə gətirilib. 6,5 
meqavatlıq ilk turbin COP29 konfransına 
qədər istismara hazır olacaq. 

Cəbrayılda 100 meqavatlıq, Füzulidə 
isə 160 meqavatlıq günəş elektrik stansiya-
larının tikintisi layihələri üzrə tədbirlər da-
vam etdirilir. Bütün bu işlər Azərbaycanın 
2030-cu ilə kimi 30 faizlik hədəfi yerinə 
yetirə biləcəyi qənaətinə əminlik yaradır.   

Naxçıvan Muxtar Respublikasında da 
2030-cu ilədək 1200 meqavat gücündə 
günəş elektrik stansiyalarının reallaşdı-
rılması üzrə “Baltech”, “Nobel Energy”, 
“A-Z Czech Engineering” və “TotalEner-
gies” şirkətləri ilə əməkdaşlıq edilir. Əlve-
rişli günəş radiasiyasına və 5 min meqavat 

həcmində bərpaolunan enerji potensialına 
malik qədim diyarda “yaşıl” enerji zonası 
uğurla inkişaf etdirilir. 

Qarabağ və ùərqi Zəngəzur iqtisa-
di rayonlarında ümumi gücü 636 kilovat 
olan “Arximed” qurğusu, 300-dən çox 
fərdi yaşayış evində, ictimai və sosial bi-
nalarda ümumi gücü 2 min kilovatdan çox 
olan günəş enerjisi sistemləri, günəş ener-
jisi əsaslı, enerji səmərəli işıq dirəkləri, 
“ağıllı” dayanacaqlar, elektrikdoldurma 
məntəqələri quraşdırılıb. Bütün bu ger-
çəkləşdirilən layihələr azad edilmiş əra-
zilərin xalis sıfır emissiyalı “yaşıl” enerji 
zonasına çevrilməsinə, bölgədə 2050-ci ilə 
karbon emissiyalarının 40 faiz azaldılması 
hədəfinə nail olunmasına hesablanıb. 

Xatırladaq ki, bu gün hidroenerji po-
tensialı yüksək olan Qarabağ və ùərqi Zən-
gəzurda su elektrik stansiyaları bölgənin 
təmiz enerji təminatının əsas mənbəyidir. 
Bu regionların elektrik enerjisi tələbatı 100 
faiz “yaşıl” enerji hesabına təmin edilir və 
tələbatdan artıq qalan həcm ölkə enerji sis-
teminə ötürülür.  Qarabağ və ùərqi Zəngə-
zur iqtisadi rayonlarında indiyə kimi 270 
meqavat gücündə 32 su elektrik stansiyası 
istismara verilib. Bu, il ərzində 600 milyon 
kilovat–saatdan çox “yaşıl” enerjinin is-
tehsalı, 160 milyon kubmetrdən artıq təbii 
qaza qənaət edilməsi, atmosferə atılan kar-
bon qazı həcminin isə 330 min tondan çox 
azalması deməkdir. 

Prezident  İlham Əliyevin 2024-cü il 
10 oktyabr tarixli sərəncamı ilə təsdiqlədi-
yi  “Su ehtiyatlarından səmərəli istifadəyə 
dair Milli Strategiya”nın 2024í2027-ci 
illərdə həyata keçirilməsi üzrə Tədbirlər 
Planında  Qarabağ və ùərqi Zəngəzurda 
daha 28 su elektrik stansiyasının tikinti-
si nəzərdə tutulur. Onlardan ümumi gücü 
37,5 meqavat olan 6 kiçik su elektrik stan-
siyasının hazırda tikintisi aparılır. 

Bundan başqa, Həkəri və Tərtər çayları 
üzərində yerləşən 5 kiçik su elektrik stansi-
yasının bərpa edilərək istismara verilməsi 
ilə bağlı Türkiyənin “Demirören Yatırım 
Holding A.ù.”, “Arges Enerji Team”  və 
Azərbaycan İnvestisiya şirkətləri arasın-
da ötən ilin dekabrında imzalanan müqa-
viləyə əsasən, Laçında kiçik su elektrik 
stansiyalarından birinin təməli qoyulub, 
digər stansiyalarla bağlı isə müvafiq təd-
birlərin həyata keçirilməsinə başlanılıb.   

Bakı konfransı əməkdaşlarının 
geyim forması necə olacaq"
İqlim konfransı müddətində &OP29 tədbirlərində fəaliyyət göstərəcək 

10 min nəfərdən artıq əməkdaşın istifadə edəcəyi uniforma geyimləri 
ictimaiyyətə açıqlanıb.

Bu barədə COP29 Azərbaycan Əməliy-
yat ùirkətinin mətbuat ofisindən məlumat 
verilib. Bildirilib ki, iqlim konfransının 
korporativ rəng və üslubuna uyğun hazır-
lanmış bu geyim formaları sessiya çərçi-
vəsində müvafiq əməliyyatların təşkilində 
və icrasında iştirak edəcək heyət üzvləri 
arasında bərabərliyi, komanda ruhunu və 
ekoloji məsuliyyəti vurğulamaq məqsədilə 
vahid sitildə işlənib. İşçilərin rahatlığını və 
funksionallığını gerçəkləşdirmək üçün xü-
susi dizaynlı uniforma dəstlərinə uzunqol 

və qısaqol polo köynəklər, şalvarlar, kep-
kalar, hudi jiletlər, bel və çiyin çantaları 
daxil edilib.

COP29 iqlim konfransının formatına 
uyğun olaraq uniforma komplektlərinə 
daxil olan elementlərdə dayanıqlılıq prin-
sipi əsas götürülüb. Bu elementlər ekoloji 
cəhətdən təmiz və təkrar emal edilə bilən 
materiallardan hazırlanıb ki, bu da COP29-
un iqlim dəyişmələri ilə mübarizə üzrə öh-
dəliyini əks etdirir. 

İqlim konfransının  
gündəliyi açıqlanıb

Heydər Əliyev Mərkəzində media nümayəndələri üçün keçirilən “ESG 
Hesabatlarının Tərifi və Təhlili” mövzusunda keçirilən seminarda &OP29 
Əməliyyat Şirkətinin koordinasiya Şurasının üzvü Ayan Nəcəf noyabrın 
11-i &OP29-un açılış gününün, noyabrın 12-13-də isə İqlim Fəaliyyəti üzrə 
Dünya Liderlərinin Sammitinin keçiriləcəyini bildirib.

Onun sözlərinə görə, noyabrın 14-də 
Maliyyə, İnvestisiya və Ticarət Günü, no-
yabrın 15-də Enerji–Sülh, Yardım və Bər-

pa Günü, noyabrın 16-da Elm, Texnologi-
ya və İnnovasiya–Rəqəmsallaşma Günü 
reallaşacaq. Noyabrın 17-də COP29-da 
heç bir tematik proqram nəzərdə tutulma-
yıb və istirahət günü olacaq.

Noyabrın 18-də İnsan kapitalı, Uşaqlar 
və Gənclər, Sağlamlıq, Təhsil Günü, 19-da 
Qida, Kənd təsərrüfatı və Su Günü, 20-də 
Urbanizasiya, Nəqliyyat, Turizm Günü, 
21-də Təbiət və BiomüxtəliÀik, Yerli xalq-
lar, Gender Bərabərliyi, Okeanlar və Sahil 
Zonaları Günü keçiriləcək. Noyabrın 22-
də isə yekun müzakirələr aparılacaq.

İqlim konfransı  çərçivəsində COP29 
Miras parkı da salınacaq. 10 hektar ərazidə 
10 min ədəd Pavloniya ağacı əkiləcək. 

SəKifəni Kazırladı:  
Vaqif BAYRAMOV 

